
«ԿՈՒՐՈՐՏԱԲԱՆՈՒԹՅԱՆ ԵՎ ՖԻԶԻԿԱԿԱՆ ԲԺՇԿՈՒԹՅԱՆ ԳԻՏԱՀԵՏԱԶՈՏԱԿԱՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ՄԱՍԻՆ
Հիմք ընդունելով <<Բաժնետիրական ընկերությունների մասին>> Հայաստանի Հանրապետության օրենքի 36-րդ հոդվածի 6-րդ,  43-րդ հոդվածի 3-րդ, 68-րդ հոդվածի     7-րդ կետերը և 67-րդ հոդվածի 1-ին կետի <<ը>> ենթակետը Հայաստանի Հանրապետության կառավարությունը ո ր ո շ ու մ է.

1. Հիմք ընդունելով «Կուրորտաբանության և ֆիզիկական բժշկության գիտահետազոտական ինստիտուտ» փակ բաժնետիրական ընկերության 2011թ. ֆինանսական գործունեության արդյունքները` թույլատրել բաժնետոմսերի անվանական արժեքը նվազեցնելու միջոցով ընկերության կանոնադրական կապիտալի նվազեցումը` այն համապատասխանեցնելով 2011 թվականի տարեվերջի դրությամբ ընկերության զուտ ակտիվների արժեքին (որը կազմել է  44 176 000 ՀՀ դրամ): Ընկերության կանոնադրական կապիտալը սահմանել 43 523 410 ՀՀ դրամ` որը համապատասխանում է 13 229 հատ 3 290 ՀՀ դրամ անվանական արժեքով հասարակ (սովորական) բաժնետոմսի:

2.  ՀՀ կառավարությանն առընթեր պետական գույքի կառավարման վարչության պետին`

 ապահովել Հայաստանի Հանրապետության օրենսդրությամբ սահմանված կարգով «Կուրորտաբանության և ֆիզիկական բժշկության գիտահետազոտական ինստիտուտ» փակ բաժնետիրական ընկերության կանոնադրական կապիտալի նվազեցումը և կանոնադրությունում համապատասխան փոփոխության կատարման գրանցումը:
ՏԵՂԵԿԱՆՔ-ՀԻՄՆԱՎՈՐՈՒՄ

	«Կուրորտաբանության եվ ֆիզիկական բժշկության գիտահետազոտական ինստիտուտ» փակ բաժնետիրական ընկերության կանոնադրական կապիտալը նվազեցնելու մասին>>                              ՀՀ կառավարության որոշման նախագծի վերաբերյալ


	1.
	Անհրաժեշտությունը

	
	       «Բաժնետիրական ընկերությունների մասին» ՀՀ օրենքի 43-րդ հոդվածի 3-րդ կետի դրույթի համաձայն, եթե երկրորդ և յուրաքանչյուր հաջորդ ֆինանսական տարվա ավարտից հետո ընկերության զուտ ակտիվների արժեքը պակաս է կանոնադրական կապիտալից, ապա ընկերությունը պարտավոր է հայտարարել և սահմանված կարգով գրանցել իր կանոնադրական կապիտալի նվազեցումը: 

         Սույն որոշման նախագծի ընդունման անհրաժեշտությունը պայմանավորված է նրանով, որ «Բաժնետիրական ընկերությունների մասին» ՀՀ օրենքի 67-րդ հոդվածի 1-ին կետի «ը» ենթակետի և 68-րդ հոդվածի 7-րդ կետի դրույթների համաձայն՝ պետությանը պատկանող բաժնետոմսերով ընկերության կանոնադրական կապիտալի չափի նվազեցումը կարող է կատարվել միայն ՀՀ կառավարության կողմից համապատասխան որոշման ընդունման դեպքում:



	 2.
	 Ընթացիկ իրավիճակը և խնդիրները

	
	ՀՀ կառավարության 2000 թվականի դեկտեմբերի 25-ի  <<Կուրորտաբանության և ֆիզիկական բժշկության գիտահետազոտական ինստիտուտ>> ՓԲԸ-ի բաժնետոմսերի մասնավորեցման նախապատրաստական աշխատանքներն իրականացնելու մասին>> թիվ 871 որոշումն ուժի մեջ մտնելուց հետո, ՀՀ կառավարության 13.12.1999թ. թիվ 747 որոշման 9-րդ կետի <<բ>> ենթակետի համաձայն, <<Կուրորտաբանության և ֆիզիկական բժշկության գիտահետազոտական ինստիտուտ>> փակ բաժնետիրական ընկերության 100% պետական սեփականություն հանդիսացող բաժնեմասի տնօրինման լիազորությունը վերապահվել է ՀՀ կառավարությանն առընթեր պետական գույքի կառավարման վարչությանը:
ՀՀ կառավարության 02.02.2012թ. թիվ 175-Ն որոշման պահանջների համաձայն` պետության կողմից լիազորված ներկայացուցիչների 23.04.2012թ մրցույթի արդյունքում <<Կուրորտաբանության և ֆիզիկական բժշկության գիտահետազոտական ինստիտուտ>> ՓԲԸ-ում  նշանակվել է պետության կողմից լիզորված ներկայացուցիչ:
 <<Կուրորտաբանության և ֆիզիկական բժշկության գիտահետազոտական ինստիտուտ>> ՓԲԸ-ն նախորդ տարիների կուտակված վնասի պատճառով ընկերության սեփական կապիտալը /զուտ ակտիվները/ փոքր է կանոնադրական կապիտալի մեծությունից: Կուտակված վնասի ձևավորման հիմնական պատճառ է հանդիսացել 1997թ.-ից 2000թ. ընկած ժամանակահատվածում ընկերության կողմից պետական պատվերի շրջանակներում կատարված ծախսերի դիմաց  պետության կողմից գումարների չվճարումը (70 864 հազ. դրամ), որն էլ  <<Կուրորտաբանության և ֆիզիկական բժշկության գիտահետազոտական ինստիտուտ>> ՓԲԸ-ի հաշվեկշռում արտացոլվել է որպես վնաս: 
ՀՀ Առողջապահության համակարգի ֆինանսական առողջացման նպատակով` ՀՀ ֆինանսների և էկոնոմիկայի նախարարության և ՀՀ Կառավարությանն առընթեր պետական առողջապահական գործակալության որոշման համաձայն, 2001թ. ապրիլի 26-ին գործակալության և <<Կուրորտաբանության և ֆիզիկական բժշկության գիտահետազոտական ինստիտուտ>> ՓԲԸ-ի միջև կնքվել է պարտքերի փոխադարձ ճշտման ակտ և կազմվել է համապատասխան արձանագրություն, որի համաձայն` ՀՀ պետական բյուջեի նախորդ տարիների պարտքը /աշխատավարձի և սոց. վճարումների մարման համար/ ընկերության նկատմաբ 01.01.2002թ. դրությամբ 70 864.4 հազ. դրամի փոխարեն ընդունվել է  20 706 հազ.դրամ: Հետագայում ֆինանսավորում իրականացվել է 11 736  հազ. դրամի չափով: Տարբերությունը` 59 128  հազ. դրամ գումարը, սահմանված կարգով դուրս է գրվել, որպես ՀՀ պետական բյուջեի անհուսալի պարտք: 2007թվականից սկսած ընկերության գործունեության ընթացքում ձևավորված շահույթը ուղղվել է կուտակված վնասի մարմանը և 01.01.2012թ. դրությամբ ընկերության վնասը կազմում է 22 614  հազ. դրամ: 
<<Կուրորտաբանության և ֆիզիկական բժշկության գիտահետազոտական ինստիտուտ>> ՓԲԸ-ի 2011թ. գործունեության արդյունքներով ՀՀ 2012թ. պետական բյուջե շահութաբաժինների վճարման վերաբերյալ հաշվարկը ներկայացվել է ՀՀ ֆինանսների նախարարություն կարծիքի և արդյունքում նախարարության կողմից առաջարկվել է ընկերությունում իրականացնել կանոնադրական կապիտալի նվազեցում:

ՀՀ քաղաքացիական օրենսգրքի 111-րդ հոդվածի 5-րդ և <<Բաժնետիրական ընկերությունների մասին>> ՀՀ օրենքի 43-րդ հոդվածի 3-րդ կետի պահանջներին համապատասխան՝ ՀՀ կառավարության որոշման նախագծով նախատեսվում է իրականացնել << Կուրորտաբանության և ֆիզիկական բժշկության գիտահետազոտական ինստիտուտ>> ՓԲԸ-ի կանոնադրական կապիտալի նվազեցում, որի արդյունքում ընկերությունը կհանդիսանա շահութաբաժին վճարող կազմակերպություն: 

	  3.
	Տվյալ բնագավառում իրականացվող քաղաքականությունը 

	
	

	  4.
	 Կարգավորման նպատակը և բնույթը 

	
	      Սույն որոշման նախագծի ընդունման նպատակը գործող օրենսդրության պահանջների՝ ՀՀ քաղաքացիական օրենսգրքի 111-րդ հոդվածի 5-րդ կետի և «Բաժնետիրական ընկերությունների մասին» ՀՀ օրենքի 43-րդ հոդվածի 3-րդ կետի դրույթների կատարման ապահովումն է:   

	   5.
	Նախագծի մշակման գործընթացում ներգրավված ինստիտուտները և անձիք

	
	ՀՀ կառավարությանն առընթեր պետական գույքի կառավարման վարչության աշխատակազմ:

	  6.
	Ակնկալվող արդյունքը

	
	ՀՀ պետական բյուջեի նկատմամբ ընկերության կողմից շահութաբաժնի վճարում և պետական բյուջեի մուտքերի ավելացում:


-Պետական բյուջեում կամ տեղական ինքնակառավարման մարմինների բյուջեների վրա ազդեցությունը՝
Նախագծի ընդունման կապակցությամբ նախատեսվում է հետագայում ընկերության կողմից ՀՀ պետական բյուջե շահութաբաժնի վճարում:
-Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին՝
Նախագծի ընդունումը փոփոխություններ չի նախատեսում այլ իրավական ակտերում:

-Տեղեկանք  հանրության մասնակցության մասին՝
Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարությանն առընթեր պետական գույքի կառավարման վարչության ինտերնետային կայքում՝ 

www. spm.am  հասցեում:

	1. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ  

	Առարկության, առաջարկության հեղինակը 
	Առարկությանառաջարկու թյան ստացման ամսաթիվը, գրության համարը
	Առարկության, առաջարկության բովանդակությունը
	Եզրակացու թյուն


	Կատարված փոփոխությունները

	ՀՀ ֆինանսների նախարարություն 
ՀՀ արդարադատու թյան նախարարություն
	02-11-2012թ.  51FF-4EE1-1B6A
01/7662-12

07.12.2012թ
	Առաջարկվել է՝

1.պարզաբանել ընկերության կանոնադրական կապիտալի 39687000 ՀՀ դրամ սահմանելու հանգամանքն այն պարագայում, երբ 2011թ. տարեվերջի դրությամբ ընկերության զուտ ակտիվների արժեքը կազմել է 44176000 ՀՀ դրամ: 
2.  որոշման նախագծի 2-րդ կետը լրացնել նոր պարբերությամբ, ըստ որի` ընկերության կանոնադրական կապիտալի նվազեցման փաստը իրավասու մարմնում գրանցելուց հետո պետք է ապահովվի  ընկերության 2011թ. գործու​նեության արդյունքներով առաջացած 9106.5 հազ. դրամի շահութաբաժնի գումարի վճարումը ՀՀ 2012թ. պետական բյուջե (նկատի ունենալով, որ 

որոշման նախագծի ընդունմամբ կդադարի ընկերության կողմից շահութաբաժին չվճարելու` «Բաժնետիրական ընկերությունների մասին» ՀՀ օրենքի 50-րդ հոդվածի 1-ին մասի «դ» կետի հիմքը):
Առաջարկվել է `

Որոշման նախագծի 3-րդ կետը հանել` նկատի ունենալով <<Իրավական ակտերի մասին>> ՀՀ օրենքի 60-րդ հոդվածի պահանջները
	Ընդունելի չէ
Ընդունելի է


	1.Նախագծում 43 523 410 ՀՀ դրամ սահմանելու հանգամանքը պայմանավորված է նրանով, որ 1 բաժնետոմսի անվանական արժեքը կլորացվել և սահմանվել է 3 290 ՀՀ դրամ: 

01.01.2012թ. ընկերության զուտ ակտիվների արժեքը  կազմել է  44 176 000 ՀՀ դրամ (պահուստային կապիտալը 645 հազ. դրամ):
 2.Համաձայն <Բաժնետիրական ընկերությունների մասին> ՀՀ օրենքի 67-րդ հոդվածի 1-ին կետի ժբ/ ենթակետի ժողովի իրավասությանն են պատկանում ընկերության տարեկան շահութաբաժինների վճարման մասին որոշման ընդունումը և տարեկան շահութաբաժինների չափի հաստատումը: Նշված հարցերը քննարկվում են բացառապես տարեկան ժողովներում, ընդ որում ընկերությունն իրավունք չունի որոշում ընդունել շահութաբաժինների վճարման մասին, եթե ընկերության զուտ ակտիվների արժեքը պակաս է կանոնադրական կապիտալից կամ կպակասի շահութաբաժինների վճարման հետևանքով / <Բաժնետիրական ընկերությունների մասին> ՀՀ օրենքի 50-րդ հոդվածի 1-ին կետի դ/ ենթակետ/: 2012թ. հունիսի 19-ին կայացած <<Կուրորտաբանության և ֆիզիկական բժշկության գիտահետազոտական ինստիտուտ>> ՓԲԸ-ի բաժնետերերի ժողովում քննարկվել և ընդունվել է կանոնադրական կապիտալի նվազեցման մասին որոշում: Կանոնադրական կապիտալի նվազեցման արդյունքում. ընկերությունը 2012թ կհանդիսանա ՀՀ պետական բյուջե շահութաբաժին վճարող: Ընկերության 2013թ. կայանալիք տարեկան ժողովում կքննարկվի 2012թ. գործունեության արդյունքում / այլ ոչ թե 2011թ/ ձևավորված տարեկան զուտ շահույթից ՀՀ պետական բյուջե վճարվելիք շահութաբաժնի չափը, որն էլ ՀՀ պետական բյուջե կփոխանցվի օրենսդրությամբ սահմանված ժամկետում:

Որոշման նախագծի 3-րդ կետը`  Սույն որոշումն ուժի մեջ է մտնում պաշտոնական հրապարակմանը հաջորդող օրվանից հանվել է:



















